
SaptaratrotsavaprakaraH

ஸப்தராத்ரோத்ஸவப்ரகார:

தே³வோபதே³வா: பிதரோ யோகீ³ந்த்³ராஶ்சக்ரவர்திந: ।
ஶ்ரீவிஷ்ணுபார்ஷதா:³ஸர்வேऽப்யாயாந்தூத்ஸவரக்ஷகா:॥ 1॥
க்⁴நந்த்வந்தராயாந்பரித: க்ரு’ந்தந்து பரிபந்தி²ந: ।
ஸந்தாரயந்து கர்மாப்³தி⁴ ஸந்து ஸந்தோஷதா:³ஸதா³॥ 2॥
ஹீநதாம் பூரயந்த்வேதே ஹாநிர்மாஸ்த்வத்ர காசந ।
ஜ்ஞாநாநந்த³மய:ஶ்ரீமாந் ஶ்ரீநாத:² ப்ரீயதாம் ப்ரபு:⁴ ॥ 3॥
ஸப்தராத்ரோத்ஸவாஸ்ஸர்வே ஸார்த²காஸ்ஸந்து ஸந்ததம் ।
த்ரு’ப்தோऽஸ்து லக்ஷ்மீரமணோऽஸ்மாகம் யுஷ்மத³நுக்³ரஹாத் ॥ 4॥
இந்த்³ரோ மஹைஶ்வர்யத:³ஸ்யாத³ஸ்மிந்நுத்ஸவகர்மணி ।
ஹுதம் து ஸுஹுதம் குர்யாத்ஸப்தஜிஹ்வோ ஹுதாஶந:॥ 5॥
யமோ நியமயேச்ச²த்ரூந்நிர்ரு’திர்ஹந்து ராக்ஷஸாந் ।
வருணோ வாரயேத்³விக்⁴நாந்வாயுர்ஜ்ஞாநப்ரதோ³ऽஸ்து ந:॥ 6॥
த⁴நத³ஸ்து த⁴நம் பூ⁴ரி த³த்³யாது³த்ஸவபூர்தயே ।
சந்த்³ர: ஶாந்தகரோ பூ⁴யாதா³ஹ்லாத³யது ச ப்ரஜா:॥ 7॥
வித்³ராவயேத³ப⁴த்³ராணி ருத்³ரோ ரௌத்³ரபராக்ரம: ।
அநந்தோऽநந்தப²லத³மிமம் குர்யாந்மஹோத்ஸவம் ॥ 8॥
ப்³ரஹ்மா ஸர்வாணி கர்மாணி ஸம்யஞ்சீஹ கரோது ந: ।
ஹரே ப⁴வத்ப்ரஸாதே³ந மோக்ஷாக்²யப²லஸத்³த⁴யே ॥ 9॥
அங்குராரோபணம் பூர்வம் கிங்கரை: க்ரியதே தவ ।
பார்ஷதா:³ பாந்த்வஹோராத்ரமஸ்மிந்நுத்ஸவகர்மணி ॥ 10॥
விஷ்ணோஸ்ஸர்வாணி பூ⁴தாநி ரக்ஷந்து பரிதோ தி³ஶம் ।
விஷ்வக்ஸேநஶ்ச விக்⁴நேஶோ விஷ்வக்ஸ்வஸ்வக³ணைர்யுதௌ ॥ 11॥
நிக்ரு’ந்ததாம் சாந்தராயம் ஶாந்திம் ச குருதாம் ஸதா³ ।

ஸப்தராத்ரோத்ஸவப்ரகார:

பஞ்சோத்ஸவா: பஞ்சதி³நேஷ்வதோ² விஷ்ணுரதோ²த்ஸவ:॥ 12॥
பஶ்சாத³வப்⁴ரு’த²ஸ்நாநம் த்³ரஷ்ட்ரூ’ணாம் ஸந்து துஷ்டயே ।
ப்ராக்³ரத்நமண்டபே குர்யாது³த்ஸவம் ஶ்ரீபதே:ஸுதீ: ⁴ ॥ 13॥
பஶ்சாத்ஸிம்ஹோத்ஸவம் குர்யாத்³க³ஜோத்ஸவமத: பரம் ।
ஶேஷோத்ஸவம் தத:குர்யாத்தார்க்ஷ்யோத்ஸவமத: பரம் ॥ 14॥
ரதோ²த்ஸவம் தத:குர்யாத³லங்க்ரு’த்ய ஜநார்த³நம் ।
ஸர்வோத்ஸவஸ்ய ஶ்ரீப⁴ர்து:ஸர்வோத்ஸவஶிரோமணி:॥ 15॥
ரதோ²த்ஸவோऽயம் த³த்³யாந்நோ மநோரத²மஹோத்ஸவம் ।
ஸப்தராத்ரோத்ஸவாந்யஸ்து ப⁴க்த்யா ஸேவேத மாநவ:॥ 16॥
ஸப்தலோகோபரிஸ்தோ²ऽஸ்ய விஷ்ணுர்ஹஸ்தக³தோ ப⁴வேத் ।
நமோऽஸ்து விஷ்ணவே துப்⁴யம் ஶ்ரியை சாஸ்து நமோநம:॥ 17॥
நமோऽஸ்து பரிவாரேப்⁴யோ தே³வேப்⁴ய: ஶிவமஸ்து ந: ।
த்ரு’பதஸ்த்ரிவிக்ரமஸ்ஸர்வோத்தமஸ்ஸப்தபி⁴ருத்ஸவை:॥ 18॥
த³த்³யாதா³யு: ஶ்ரியம் ப⁴க்திம் முக்திம் ச ப⁴ஜதாம் ஸதாம் ।
ஜநாஸ்ஸுக்ரு’திநஸ்ஸந்து மநோऽஸ்து மது⁴ஸூத³நே ॥ 19॥
ப⁴க்திர்ப⁴வேத்³ப⁴வோ நஶ்யேந்நஶ்யேயுரக⁴ராஶய: ।
பூர்வாபூர்வக்ரமஜ்ஞப்த்யை ஸப்தராத்ரமஹர்நிஶம் ॥ 20॥
இமம் ஸ்தவம் யஸ்து படே²த்³வாதி³ராஜஸமீரிதம் ।
தி³நேதி³நே தஸ்ய ப⁴வேதா³யு: ஶ்ரேயஶ்ச மங்க³ளம் ॥ 21॥
ஆஹூய தே³வதாஸ்ஸர்வா மந்த்ரேணாநேந மாந்த்ரிக: ।
ஆரபே⁴தோத்ஸவம் விஷ்ணோர்பே⁴ரீதாட³நபூர்வகம் ॥ 22॥
வாசயித்வா ஸ்வஸ்த்யயநம் ஸ்தோத்ரமேத³த்³தி³வௌகஸாம் ।
அங்குராரோபணத்பூர்வம் படே²யுர்ஹரிகிங்கரா:॥ 23॥
இதி ஶ்ரீமத்³வாதி³ராஜபூஜ்யசரணவிரசிதம்
ஸப்தராத்ரோத்ஸவப்ரகார:ஸம்பூர்ண: ।
பா⁴ரதீரமணமுக்²யப்ராணாந்தர்க³த ஶ்ரீக்ரு’ஷ்ணார்பணமஸ்து ।

